
Vir onmiddellike vrystelling

KELDERWERKERS GAAN WYNVATE-OPLEIDING TE FRANKRYK ONTVANG 

As deel van die bevordering van vaardigheidsontwikkeling in landbou, het die Departement van Landbou: Wes-Kaap, in samewerking met die wynbedryf (verteenwoordig deur SAWIT), vyf kelderwerkers uit die Provinsie gekies om internasionale ondervinding op te doen met betrekking tot die bestuur en instandhouding van vate.

Die doel van dié program is om aan persone uit voorheen benadeelde groepe en werksaam in kelders in die Provinsie, die geleentheid te gee om internasionale ondervinding op te doen in die bestuur en instandhouding van vate, met die klem op die invloed van hout (vate) op wynkwaliteit.

Die gekeurde persone gaan vanaf 13 tot 25 November 2006 Beaune, Frankryk besoek.  Kandidate sal aan alle komponente van die maak en instandhouding van houtvate blootgestel word deur lesings by te woon, kelders te besoek en praktiese opleiding te ontvang.  ‘n Serfikaat van Beaune CFPPA (Centre de Formation Professionnelle et de Promotion Agricole) sal aan die einde van die twee weke aan kandidate uitgereik word.

Vir meer inligting kontak: 

Hermien Fourie

Bestuurder: Kliëntekommunikasie (Opleiding)

082 882 8713 alle ure

